
UHOLDE-ARRISKU ETA -KALTERAGINEN KARTOGRAFIAREN JENDAURREKO
KONTSULTA-PROZEDURAREN EMAITZEI BURUZKO AZTERKETA ETA
ONDORIOAK, KANTAURI EKIALDEKO MUGAPE HIDROGRAFIKOAREN EAEko
BARNE ARROEN EREMUAN

1. AURREKARIAK

Lan honen arau eta administrazio markoa uholde arriskuen ebaluazio eta kudeaketari dagokion
Europar Parlamentuaren eta Kontseiluaren 2007ko urriaren 23ko 2007/60/EE Zuzentarauak eta
Espainiako ordenamendu juridikorako haren egokitzapenak, hain zuzen ere, uztailaren 2ko
903/2010 Errege Dekretuak zuzentzen dute.

Zuzentarau hori Europan azken hamarkadetan jasan diren uholde prozesuek eragindako arazo
larrien erantzun gisa sortu zen. 1998. eta 2004. urteen artean Europak 100 uholde handitik gora
jasan zituen, horien ondorioz 700 hildako egon ziren eta milioi erdi pertsona inguru desplazatu
behar izan ziren, eta aseguruek estalitako gutxienezko 25.000 milioi euroko galera ekonomikoa
eragin zuten. :

Zuzentarau horren helburua Europar Batasunean (EB) marko bateratu bat sortzea da. Horren
bidez, giza osasun, ingurumen, ondasun eta jarduera ekonomikoetan, uholdeek izan ditzaketen
arriskuak ebaluatzeko eta murrizteko aukera egongo da.

Zuzentarauan eta Errege Dekretuan araututakoaren arabera, abenduaren 22a baino lehen
uholde-arriskuaren eta -kalteraginen mapak egin behar dira Uholde Arriskuaren Atariko
Ebaluazioan (EPRIJUAAE) Uholde-Kalteragin Potentzial Esanguratsuko Gune (UKPEG) bezala
identifikaturiko eremuetan.

Ebaluazio horrek, besteak beste, bere baitan honako datuak jaso behar ditu uholde-probabilitate
txikirako (hala dagokionean), ertainerako eta handirako: uraren sakonera edo ur-maila
(dagokionaren arabera) eta bestelako garrantzizko informazio gehigarria, hala dagokionean
(emariak, urak hartutako abiadura handienak uholde arrisku-guneetan...). Kostaldeko urek eta
trantsizio-urek eragindako uholdeetan ondorengoa islatuko da: olatu eta mareen erregimena,
higadura prozesuak jasaten dituzten guneak eta, klima-aldaketaren ondorioz, batez besteko
itsas-mailaren igotze joera. Osagarri gisa, arrisku-mapetan ondorengoak irudikatuko dira: ibilgu
publikoak eta horiei loturiko zortasun eta zaintza eremuen mugaketa, lehentasunezko fluxu-
guneak eta, hala dagokionean, itsas-lehorreko jabari publikoaren mugaketa, itsasertza
aurrekoaren desberdina denean eta haren babesturiko zortasun eremua.

Uholde-arriskuaren mapek gutxienez ondorengoa jasoko dute, goiko paragrafoan zehaztutako
uholde-probabilitate bakoitzerako:

1. Eraginpean egon daitekeen biztanle kopurua.
2. Eraginpeko gunearen jarduera ekonomiko mota.

3. Uztailaren 1eko 16/2002 Kutsaduraren Prebentzioari eta Kontrol bateratuari buruzko
Legearen aplikazio-eremuan dauden instalazioak, uholdeen ondorioz ezusteko
kutsadura sor badezakete; baita hondakin-uren araztegiak ere.

4. Gizakion kontsumorako ur-hartune babestuak, jolas-erabilerarako ur masak eta
eraginpean egon daitezkeen habitat zein espezieen eremu babestuak.

5. Erabilgarri izan daitekeen bestelako edozein informaziorik. Adibidez: urak jalkin edo
higakin ugari dakartzan uholde-arrisuguneak; beste kutsadura-iturri garrantzitsuei
buruzko informazioa; uholdeak har ditzakeen bideetako (edo bestelako) azpiegituren
analisia...

2. UHOLDE ARRISKUAREN ATARIKO EBALUAZIOAREN EREMUA

Kantauri Ekialdeko Mugape Hidrografikoaren lurralde eremua urtarrilaren 14ko 29/2011 Errege
Dekretuak finkatzen du, otsailaren 2ko 125/2007 Errege Dekretuak finkatutako mugape
hidrografikoen lurralde-eremua aldatzen duena, eta lehengo Kantauriko Mugape Hidrografikoa
Kantauri Mendebaldeko eta Ekialdeko Mugape Hidrografikoetan banatzen duena.

Kantauri Ekialdeko Mugape Hidrografikoaren lurralde-eremua hiru Autonomia Erkidegotan
hedatzen da: Gaztela eta Leon, Euskadi eta Nafarroa.

Euskadiko Autonomia Erkidegoko eskuduntza esklusiboen eremua, uztailaren 8ko 1551/1994ko
Errege Dekretuak finkatzen du, Estatuko administrazioak Autonomia Erkidegoari funtzioen
eskualdatzeari buruzko baliabide eta erabilera hidraulikoei dagokienez. Eusko Legebiltzarrak
onartutako ekainaren 23ko 1/2006 Uraren Legeak, Uraren Euskal Agentziaren eginkizunen
artean uzten ditu Estatuko administrazioak eskualdaturiko, ordezturiko edo aginduriko
eskuduntzak. '

1. irudia.- Kantauri Ekialdeko Mugape Hidrografikoen lurralde eremua, eskuduntzen eremuen
mugekin batera.

3. TXOSTENAREN HELBURUA

Uraren Euskal Agentziak (URA), Kantauriko Ekialdeko Mugape Hidrografikoaren EAEko Barneko
Arroen administrazio hidrauliko den aldetik, 2013ko uztailean hasita hiru hilabeteko epean,
jendaurrean aurkeztu ditu Ekialdeko Mugape Hidrografikoaren EAEko Barneko Arroen uholde-
arriskuaren eta —kalteraginen mapei dagozkien agiriak. Uholdeak izateko arriskuen ebaluazioa
eta kudeaketari buruzko uztailaren 9ko 903/2010 Errege Dekretua betetzeko asmoz egin da hori.
Dekretu horrek Estatuko ordenamendu juridikora ekarri zuen Europako Parlamentuaren eta
Kontseiluaren 2007ko urriaren 23ko 2007/60/EE Zuzentarauaren egokitzapena.

Jendaurreko aldia bukatuta eta uholdeen sakonerari buruzko agiriak falta zirela zioen alegazio
bati kasu eginez, Uraren Euskal Agentziak erabaki zuen jendaurreko kontsulta epe berri bat
irekitzea, Ekialdeko Mugape Hidrografikoaren EAEko Barneko Arroen uholde-arriskuaren eta —
kalteraginen mapen sakonerari buruzko informazioarekin. Hau egin zuen Herri Administrazioen
Araubide Juridikoari eta Administrazio Prozedura Erkideari buruzko azaroaren 26ko 30/1992
Legearen 86. artikuluari eta urriaren 23ko 2007/60/EE Zuzentaraua estatuko legerian txertatzen
duen uztailaren 9ko Uholde-kalteraginen ebaluazio eta kudeaketaren 903/2010 Errege
Dekretuaren 8. artikuluari jarraituz.

Jendaurreko epea amaitutakoan, honako txosten honek epe horietan aurkeztutako alegazioak
eta iradokizunak aztertzea eta baloratzea du helburu. Jarraian atalka zerrendatuko ditugu parte-
hartze prozesu osoan iradokizunen bat bideratu duten administrazio, erakunde edo herritarrak,
eta alegazio bakoitzaren edukia eta egindako iradokizun-balorazioak laburbilduta ere jaso dira.

3.1 Aurkeztutako alegazio, iradokizun eta ekarpenen analisi eta balorazioa
3.1.1. Eusko Jaurlaritzaren Etxebizitza Sailburuordetza eta VISESA

Eusko Jaurlaritzaren Etxebizitza Sailburuordetzak eta VISESAk, urriaren 23an bidalitako
eskutitzean, ondorengoekin desadostasuna azaltzen dute: Itsas-lehorreko jabari publikoaren eta
portuetako jabari publikoaren mugaketarekin, eta planoan azaltzen den legendarekin (Itsas-
lehorreko jabari publiko hidraulikoa).

Alegazioari kasu eginez, planoak zuzendu egin dira, egungo Itsas-lehorreko jabari publikoa
(behin-behinekoa eta behin-betikoa) gehituz. Legenda ere zuzendu egin da. Zehaztu behar da
mugaketa horiek informatzea beste xederik ez dutela, jabari publiko horien mugaketa eta hari
loturiko jendaurreko kontsulta Kosten Zuzendaritza Orokorrari baitagokio egitea.

3.1.2. Gonzalo Garcia (herritarra)

Alegazioan honakoak adierazten ditu:
1. URAren web-orrian argitaraturiko mapetan ez dago sakonerari buruzko informaziorik.
2. Kostaldeko UKPEGetako uholde-arriskuaren eta —kalteraginen mapak ez dira argitaratu.
3. Eredu hidraulikoak zuzenak diren egiaztatzeko informazioa ez da argitaratu.

Aurreko adierazpenek kontutan hartuta, ondorengoak eskatzen ditu:

1. Jendaurreko informazioa gutxiegitzat jotzea, ez baitu 2007/60/EE Zuzentarauak eskatzen
duen guztia biltzen.

2 Berriz ere hastea dokumentazio teknikoa lantzeko prozesua, alegazio-idazki honetan
adierazitakoak zuzentzeko.

3. Jendaurreko dokumentazio teknikoa onartua izatekotan, dokumentazio administratiboan
hutsune horiek jasota gera daitezen eskatzen du; eta baita igorleari jakinaraztea ere
erabaki hori justifikatu duten arduradunak zein diren (arduradun tekniko zein politikoak).

Alegazioari erantzun gisa:

1. Lehenago adierazi den bezala, hasierako sakonera-mapen falta zuzendu egin dugu, falta
zen dokumentazioa hilabete batez jendaurrean jarriz. Argitu nahi da sakonera-mapak
eginda zeudela (izan ere, horietariko bat memorian bilduta zegoen), eta lehentasunezko
fluxu-gunea zehazteko eta kalteak kalkulatzeko erabili zirela. Baina ez ziren hasierako
jendaurrekoan bildu, hutsegite baten ondorioz.

2. Zuzena da Kostaldeko UKPEGetako uholde-arriskuaren eta —kalteraginen mapak ez
direla argitaratu. Ulertu dugunez, alegatzailea uholdeak itsasotik esklusiboki datozen
UKPEGez arj da, eta zehazki, Ondarroa-kostaz (ES017-BIZ-ART-03), Zarautz-kostaz
(ES017-GIP-ORI-03) eta Donostia-kostaz (ES017-GIP-URU-03). UKPEG hauek itsas-
dinamikarekin lotuta daude, eta uholde-arriskuaren eta —kalteraginen mapak egitea
“Direccién General de Sostebinilidad de la Costa y del Mar del Ministerio de Agricultura,
Alimentacién y Medio Ambiente’ren eskumena da. Mapa horiek kontsultatu ahal izango
dira administrazio horrek dagokion jendaurrean jartzeko prozesua martxan jartzean.

3. 903/2010 Errege Dekretuan jendaurreko kontsultan argitaratu beharreko informazioa
zehazten da eta ez daude eredu hidraulikoak jasota bertan. Beraz, ez dugu
beharrezkotzat jotzen informazio hori jendaurreko informazioan azaltzea. Hala ere,
adierazi nahi dugu eredu horiek eskuragarri daudela URAren bulegoetan, alegazio honen
igorleak edo beste edozein interesdunek kontsultatzeko.

3.1.3. Mungiako Udala

Mungiako Udalak, urriaren 23an bidalitako eskutitz bidez, desadostasuna azaltzen du S1, S2 eta
S6 sektoreen uholde-arriskuguneen mugaketarekin. Haien ustez, ez dira kontuan hartu gaur
egun arte ibaian eginiko bideratze lanak, ez eta S6 sektorean egin berri den betegarria ere.

Alegazioari erantzun gisa, analisiak Butroe ibaian 2008 eta 2010 urteetan zehar egindako
egokitze lanak kontutan hartu dituela egiaztatu da. Bestalde, 2008ko LIDAR informazio
kartografikoan ez direla S6 sektoreko betegarriak ageri egiaztatu da. Beraz, 2012ko LIDAR datu
berriekin, uholde-arriskuaren kartografia zuzendu egin da. Halere, uretan behera dagoen
estugunea dela-eta, S6 sektoreak uholde-arriskugune izaten jarraitzen du probabilitate ertain eta
txikiko gertatze probabilitatetarako.

Azkenik, S1 eta S2 sektoreetan ez da betegarririk egon eta bideratze lanek ez dute lortzen lur
horiek uholde-arriskutik libratzea. Ondorioz, jendaurreko kontsultako kartografia bera mantentzen
da.

3.1.4. Irungo Udala

Irungo Udalak, urriaren 16an eskutitz bidez alegazio zerrenda luze bat bidali zuen, ondoren
laburbiltzen duguna:

" I

Uhaldia eta urteko %2tan gainditzen den itsasgora bateratzea hipotesi kontserbadoreegia
dela adierazten da; batez ere, aurrekoa marea meteorologikoarekin eta erremonte
ertainarekin bateratzen bada, ere bai. Jaizubiaren (eta beste erreka txikien) uhaldiaren
puntak Bidasoaren uhaldiaren puntarekin bat egiten duela adierazten da, eta aurreko biak
itsasgorarekin; hori guztia ez-proportzionala dela esaten dute.

Dunboako kanalaren ezker ertza (Urdanibia plaza eta Krokoitz, Sta. Elena, Salvador
Etxendia, Uranzu eta Pilar kaleak) 10 urteko itzultze-aldian uholdeak hartzea dudan
jartzen da. Haien ustez hori gertatzen da modeloetan inguru-baldintza edota Manning-
koefiziente ezegokiak hautatu direlako.

Arbes auzoaren atzeko partean, lehentasunezko fluxu-gunearen mugaketa dudan jartzen
da, erreka bideratzen duen kabailoi batek babesturik baitago, auzoaren zati hori fluxuaz
bananduta geratuz. lido beretik, Dunboa kanalaren ezker ertzeko eremu txiki batean
(Urantzu zubitik ibaian gora) LFG kanalaren gainetik irtetea dudan jartzen da. Eta berdin
Osinbiribil inguruan eta Plaiaundiko gune batzuetan.

Abenduaren 5ean bheste alegazio eskutitz bat bidali zuen Irungo Udalak, uholdeen
sakonerarari buruzko mapen jendaurreko kontsulta prozesuan. Eskutitz hori urriaren 16an
bidalitakoaren berdina da.

Alegazioei erantzuna ondorengoa izan da:

1. Kostako inguru-baldintzen hautaketarako eta uhaldiarekin egiten den konbinaketarako
“Direccion General de Sostenibilidad de la Costa y del Mar del Ministerio de
Agricultura, Alimentacién y Medio-Ambiente’ren gomendioak jarraitu dira. Adierazi
nahi da, urteko %2tan gainditzen den itsasgora hautatzeak, ahalbidetzen duela
kontutan hartzea euri-erauntsiekin datorren depresio atmosferikoak sortu ohi duen
itsas-mailaren igotzea (marea meteorologikoa), eta baita pikoaren antzeko emaria
denboran luzatzea ere.

2. “Direccion General de Sostenibilidad de la Costa y del Mar del Ministerio de
Agricultura, Alimentacion y Medio-Ambiente’k dioenez, mareak eragina duen uholde-
arriskuguneen mugaketak kontutan hartu behar ditu bai muturreko uhaldia
itsasgorarekin batera, eta baita uhaldi arrunta muturreko marearekin batera ere. Bi
egoera horien konbinaketak orain arte aurreikusitakoak baino uholde-arriskugune
zabalagoak dakartza.

3. Irungo Udalaren adierazpenei jarraituz, azterketa hidraulikoa bere osotasunean
berrikusi eta ondorengoa erabaki dugu:

o FErabilitako lurrazalaren ereduan, Dunboa kanalaren ezker ertzaren goialdea
(Uranzu zubiaren inguruan) gaizki marrazturik zegoen, 200 hat metroan.
Kalkulu hidraulikoan aurrekoa zuzendu egin da, eta kanalak 500 urteko
itzultze-aldiarekin baino ez duela gainezka egingo ondorioztatu da.

e lrugurutzeta errekaren azken tarterako hautatu zen zimurtasun-koefizientea
kontserbadoreegia da. lbilguaren egitura fisikora gehiago egokitzen diren
balioak erabiliz, Artiga kaleko estaldura ez da kargan sartzen, eta ondorioz
errekan gora dagoen hirigunea ez du 100 urteko itzultze-aldiko uhaldiak
harrapatzen.

4. Irungo Udalaren adierazpenei jarraituz, lehentasunezko fluxu-gunearen mugaketa
berrikusi, eta ondorengoa erabaki dugu:

o Arbes auzoaren atzeko parteak ez duela fluxuarekin konexiorik egiaztatzen
da, auzoa lrugurutzeta erreka bideratzen duen kabailoi batek babesturik
baitago. Beraz, LFGren mugaketa zuzendu egin da, eremu hori ezabatuta.

o  Osinbiribil eta Plaiaundi inguruan, uhaldiak oso gainditzen du metro bateko
sakonera. Uhaldiak 10 urteko itzultze-aldirako kabailoiak gainditzen ditu, eta
eremu horiek, gainera, ingurugiro-balio handia dute. Ondorioz, jendaurrean
aurkeztutako LFG mantentzen da.

e Jaizubia errekan bi uholde-arriskugune identifikatu dira, 100 urteko itzultze-
aldikoak, zeintzuek sakonera garrantzitsuak izan arren, ibai dinamikatik aparte
geratzen diren, N-1eko lubetak direla-eta. Ondorioz, LFGtik kanpora gelditu
dira behin-betiko kartografian.

3.1.5. Zarauzko Udala

Zarauzko Udalak, guk urriaren 1ean jasotako eskutitz bidez, arrisku- eta kalteragin-
kartografiaren inguruko zenbait oharpen egin zituen. Zehazki, Udaleko teknikariak ondorengoa
eskatzen du:

1. Astierreka inguruko eta Astiko kirolgunearen inguruko azterketa hidraulikoaren mugak
birkontsideratzea.

2. Irita eta Astierreka inguruetako Jabari Publiko Hidraulikoaren mugaketa justifikatzea.
3. Igerain errekaren egoera eta sailkapena argitzea.
4. Kantauri Ekialdeko Mugape Hidrografikoaren irizpide urbanistikoak argitzea.

Lehenengo puntuari dagokionez, adierazi nahi dugu sare hidrografikoan ez dela eremu honetan
ibilgurik ageri, eta horregatik ez dagoela formalki bilduta UKPEGaren barruan. Hala ere,
903/2010 Errege Dekretuak zehazturiko prozedimendutik kanpo, eremu horren analisia egingo
da, eta emaitzak Udalari bidaliko zaizkio.

Irita eta Astierreka inguruko zenbait gune Jabari Publiko Hidraulikoaren barnean sartzeari
dagokionez, erabilitako modeloak zehatz-mehatz berrikusi dira, eta ondorengoa ondorioztatu da:
nahiz eta kalkulu hidraulikoetan zubirik zein oztopo artifizialik gabeko egoera simulatu, bi
eremuetan urlo garrantzitsuak gertatzen dira. Hori gertatzen da Iritako marearen eraginagatik eta
Astierrekako lurren egoera naturala definitzeko zailtasunengatik. Beraz, erabaki da JPHren
mugaketa kartografiko probableena mugatzeko, irizpide hidrologiko eta hidraulikoak erabili
beharrean, irizpide geomorfologikoak erabiltzea. Horren ondorioz, behin-betiko kartografian
JPHaren zabalera murriztu egin da.

Igerain erreka ez da aztertu kartografia horretan, Zarauzko hiriguneko uholdeak ez dituelako
lgerain errekaren gainezkatzeak eragiten, Ifiurritza ibaiarenak baizik. Horregatik, Igerain erreka
ez da UKPEGaren azterketa-eremuan sartzen. Hala ere, 903/2010 Errege Dekretuak zehazturiko
prozedimendutik kanpo eta geroagoko fase batzuetan, ibilgu publikoaren mugaketa eta
errekaren azterketa egingo dira.

Azkenik, adierazi nahi da Zarauzko Udalari aplikagarri zaizkion irizpide urbanistikoaren legedia
400/2013 Errege Dekretuak jasotzen duela. Onartu berri den EAEko Ibaiak eta Errekak
Antolatzeko Lurraldearen arloko Planaren Aldaketan Errege Dekretuko informazio bera dago,
desberdin idatzita baina eduki berarekin.

3.1.6. Beterri Kostako Industrialdea

Beterri Kostako Industrialdeak, urriaren 23an bidalitako eskutitz bidez, Irita inguruko Jabari
Publiko  Hidraulikoaren berrikuspena eskatzen du. Uholde-sakoneren mapei buruzko
jendaurrekoaren prozesuaren barruan, guk abenduaren 9an jasotako eskutitz bidez, aurreko
eskaera errepikatu eta ondorengoa gehitzen dute: Irita 17-2 eremu urbanistikoko arrisku-mapek
aintzat hartzea sektore horretako Plan Bereziko ikerketa hidraulikoan proposaturiko esku-
hartzeak. Lan horiek, bere osotasunean, lortzen dute eremu osoa 500 urteko itzultze-aldiko
uhalditik kanpo gelditzea, eta ondorioz urbanizatzeko baimena lortu ahal izatea.

Zarauzko Udalari emandako erantzunarekin bat, Irita.inguruan Jabari Publiko Hidraulikoaren
aldaketa onartu da, lehen azaldutako arrazoiengatik, eta dagozkien planoak zuzendu egin dira.

Jendaurreko kontsultako mapetako uholde-arriskua murrizten duten etorkizuneko ekintzak
arrisku-kartografian sartzeko aukeraren inguruan, adierazi nahi da 903/2003 Errege Dekretuak
dioenez, fase honetako kartografiak ibilguaren egungo egoera islatu behar duela. 2015eko
abenduaren 22a baino lehen burutu beharreko Uholde-kalteraginen kudeaketa-planetako lanetan
eremuak babesteko lanak eta uholde-arriskuan duten eragina kontuan hartuko dira. Hala ere,
aipaturiko lanen helburua egungo kalteragina (biztanleria, jarduera ekonomiko, ondare kultural
edota ingurunean) murriztu edota desagerraraztea izango da, baina inolaz ere ez egun okupatu
gabeko lurretako uholde-arriskua murriztea.

3.1.7. Inmogroup

INMOGROUP GRUPO INMOBILIARIO Y PROMOCION URBANA SLk, urriaren 23an bidalitako
eskutitz bidez, zenbait oharpen egin zituen Zarauzko lIrita eremuko arrisku- eta kalteragin-
kartografiaren inguruan. Zehazki:
1. lIritan aurreikusitako garapen urbanistikoaren eta uholde-arriskuaren arteko
bateragarritasunari dagokionez, adierazten du izapidetze urbanistikoan Iritako eremua
500 urteko itzultze-aldirako baino ez zuela uhaldiak hartzen.

2. Eremu horretan uholde-arriskua berriro ere aztertzea eskatzen dute, 2008ko LIDARa
baino informazio eguneratuagoa erabiliz, eta aurkeztu dituen azterketak kontuan hartuz.

Lehenengo puntuari dagokionez: Uraren Euskal Agentziaren web-orrian argitaraturiko aurretiko
azterketa hidraulikoen arabera, sektore hori 100 urteko itzultze-aldiko uholde-arriskugunearen
barruan zegoen.

Bigarren puntuari dagokionez: Informazio kartografiko eguneratua erabiliz, lurrazalaren kotak
zuzenak direla egiaztatu dugu. Azpimarratu nahi dugu, gainera, INMOGROUPek berak
aurkezturiko mapak Uraren Euskal Agentziak jendaurrean jarritakoenen berdintsuak direla.

3.1.8. Getxoko Udala

Getxoko Udalak, urriaren 23an bidalitako eskutitz bidez, jendaurrean jarritako kartografian ea
Errekaganen egiten ari diren eta egingo diren lanak kontuan hartu diren argitzea eskatzen du.
Kontuan hartu izan ezean, lan horiek arrisku-kartografian sartzea komeni dela esaten du. Horrez
gain, uholde-arriskuko kotei buruzko informazio gehiago eskatzen du.

Alegazio horri erantzunez, adierazi nahi dugu 903/2003 Errege Dekretuari jarraituz, fase
honetako kartografiak ibilguaren egungo egoera islatu behar duela, eta ondorioz arrisku-mapa
horiek ez dituztela kontutan hartzen gaur egunean egiten ari diren edota gerora egingo diren
lanak. 2015eko abenduaren 22a baino lehen burutu beharreko Uholde-kalteraginen Kudeaketa-
planetako lanetan, eremuak babesteko lan berriak eta uholde-arriskuan duten eragina kontuan
hartuko dira. Data hori baino lehenago eta prozedimendu honetatik kanpo, Errekaganen egun
egiten ari diren lanek lortzen duten uholde-arriskuaren murrizketa aztertuko da, eta emaitzak
Getxoko Udalari bidaliko zaizkio.

Uholde-arrisku koten informazio eskaerari buruz, adierazi nahi da jendaurrean jarri direla uholde-
sakonerari buruzko mapak. Bertan, uholde-arriskuguneetan sakonera-banaketa islatzen da
itzultze-aldi desberdinetarako.

Azkenik, adierazi nahi da zuzenketa puntual bat egin dela uholde-arriskuaren kartografian,
betegarriak egin berri diren partzela batean.

3.1.9. Muskizko Udala

Muskizko Udalak, urriaren 22an bidalitako eskutitz bidez, Kotorrio ibaiaren ezker ertzean
lehentasunezko fluxu-gunea berriro ere aztertzea eskatzen du (Barbadun ibaiarekin bat egin
aurretik). Horretarako, bi dimentsioko azterketa hidrauliko baten emaitzak aurkezten dituzte, non
metro batetik gorako sakoneren banaketa ez dator bat Uraren Euskal Agentziarenarekin.

Jasotakoa aztertu eta gero, honakoa adierazten dugu: Muskizko Udalak egindako bi dimentsioko
simulaziotik irteten den 100 urteko itzultze-aldiko uholde-arriskugunearen banaketa
kontserbadoreegia da. Uste dugu hori gertatzen dela sekzioaren hustutze-ahalmena gutxiesten
delako, sare-tamaina normaleko bi dimentsioko simulazioak Barbadun eta Kotorrio bezalako
ibilgu estuetan erabiltzerakoan.

Horrez gain, adierazi nahi dugu Kotorrio ibaiaren ezker ertzetik hurbilen dagoen futbol zelaiaren
zati bat hustutze biziko gunean dagoela, eta horrek lehentasunezko fluxu-gunean egotea dakar.
Ondorioz, behin-betiko kartografian jendaurrean aurkeztutako LFG mantenduko da.

3.1.10. Trapagarango Udala

Trapagarango Udalak, urriaren 24an bidalitako eskutitz bidez, honakoa eskatzen du: “Estudio
Hidraulico con propuesta de correcciones del rio Granada a su paso por el municipio de Valle de
Trapaga-Trapagaran"go emaitzak kontuan hartzea Arrisku- eta Kalteragin-mapen eraketan eta
geroagoko Kudeaketa-planetan.

Alegazio horren harira, Uraren Euskal Agentziak azterketa hidrauliko horren analisia egin du, eta
‘egungo egoerako uholde-arriskuan desberdintasun txiki batzuk topatu ditu, ziur asko hasierako
informazio kartografikoan zeuden desberdintasunek eraginda. Hori horrela, adierazi nahi dugu
URAKk darabilen kartografia xehetasun handiagokoa dela eta eguneratuago dagoela, eta, beraz,
jendaurrean aurkeztutako mapak mantenduko direla.

Bestalde, aipaturiko azterketa hidraulikoan proposatzen diren babes-jarduerak kontuan izango
dira geroko Kalteraginen Kudeaketa-planetan.

3.2 Ofizioz egindako aldaketak

Jasotako alegazioak direla eta, jendaurrean jarritako arrisku- eta kalteraginen-kartografia
berrikusi egin da, landa-lanen ostean egondako topografia-aldaketak jasota daudela
egiaztatzeko. Prozesu horren ondorioz, topografian aldaketak egon diren zazpi gune identifikatu
dira. Ondoren, gune horien zerrenda eta laburpena jaso dugu, eta aldaketak txosten honi
atxikitako kartografian marraztu dira.

o ES017-BIZ-BUT-02 (Gatika): Maruri inguruan, Butroe ibaiaren eskuineko ibaiadar batean,
urbanizazio lanak egin dira errekaren ertzetan, eta beraz jendaurreko kartografia
topografia aldaketa horietara moldatu dugu.

o ES017-BIZ-BUT-04 (Bakio): Ibaiaren bi ertzeetan orain gutxi egondako urbanizazio lanak
direla-eta, kartografia moldatu egin dugu.

e ES017-BIZ-OKA-01 (Oka): Urdaibaiko bokalaren gainean egindako BIl-2238 errepidearen
zubi berriaren lubetetako uholde-arriskuguneen azalera murriztu egin dugu.

o ES017-GIP-ORI-01 (Zarautz): Estuarioan egin berri diren leheneratze-lanek sorturiko
topografia-aldaketetara moldatu dugu kartografia.

e ES017-GIP-URO-02 (Azpeitia): Uholde-lautadetan (batez ere Urola ibaiaren ezker
ertzean) egin berri diren urbanizazio-lanak direla-eta, topografia aldatu egin da, eta,
ondorioz, kartografia moldatu dugu.

o ES017-GIP-URO-04 (Azkoitia): Kartografia Urola ibaiaren ezker ertzean egin berri diren
betegarrietara moldatu dugu.

o ES017-GIP-URU-01 (Urumea): Inguru horretan egin berri diren zenbait obra direlaeta,
topografia aldatu egin da, eta ondorioz kartografia moldatu dugu.

Azkenik, Mendaroko eredu hidraulikoan, hasieran hautatutako inguru-baldintza azterketa-gunetik
hurbilegi zegoela egiaztatu da, eta uretan behera mugitu da inguru-baldintza. Ondorioz, uholde-
arriskuaren kartografia egun zabalxeagoa da.

4. ONDORIOAK

Horiek guztiak bilduz, jendaurreko prozesuan kartografia aldatzeko aurkezturiko alegazio
batzuen eskaerak onartu egin dira, eta ondoren zerrendatzen dira:

Bilbao-Erandio UKPEGeko Jabari Publiko Hidraulikoaren mapetako akatsen zuzenketa.
Mungia UKPEGeko kartografiaren aldaketa, egin berri diren betegarriak direla-eta.

Irun-Hondarribia UKPEGean; Dunboako kanalaren eta Irugurutzeta errekaren uholde-
arriskuaren aldaketa, eta zenbait Lehentasunezko Fluxu-gune ezabatzea.

Zarautz UKPEGeko Irita eta Astierreka eremuetan Jabari Publiko Hidraulikoaren
aldaketa.

Kartografia-aldaketak 7 UKPEG desberdinetan, sortu berri diren topografia
aldaketengatik.

Mendaro UKPEGeko uholde-arriskuaren aldaketa, hautatutako inguru-baldintza berrikusi
eta gero.

Beraz, Uholde-arriskuaren eta —kalteraginen mapak onartzeko prozedurak aurrera darrai,
aipaturiko aldaketak erakunde eskudunek onartzen duten dokumentazioan jasoz.

Vitoria-Gasteiz, 2013ko abenduaren 12a

CHRISTIAN STOCKER
Arrisku eta kalteraginen Mapa lanen zuzendaria
Director de los trabajos de Elaboracion de los Mapas de peligrosidad y riesgo

JOSU PEREA ARANDIA JOSE MARIA SANZ PE GALDEANO EQUIZA
Jabari Publikoaren Kudeaketarako zuzendaria Plangintza eta Lanen zuzendaria
Director de Gestion del Dominio Publico ‘ Director de planificacion y obras

IRIGO ANSOLA KAREAGA
/’_//' Zuzendari nagusia
e Director General

